
GOUVÈNÈ CUOMO ANONSE AVI "PA BWÈ" A LEVE POU SISTÈM DLO NEW 
PALTZ LA  

  
Echantiyon Konfimasyon Depatman Sante Eta a Pa Montre Okenn Nivo Konpozan 

Petwòl ki Detektab  
  

Yo Mande Rezidan yo pou Rense Tiyo yo pou Retire Ansyen Dlo a  
  

  
Gouvènè Andrew M. Cuomo te anonse jodi a avi "Pa Bwè" pou Sistèm Dlo Village New 
Paltz la leve kounye a. Yo te bay lòd la akoz Depatman Sante (Department of Health, 
DOH) Eta New York te reyalize rensaj ak echantiyonaj sistèm distribisyon dlo a ki pa t 
montre okenn nivo konpozan petwòl ki detektab. Rezidan yo dwe avize ke dlo a ka 
itilize pou bwè.  
  
"Apre yon deplwaman rapid resous eta yo ak izolasyon sous kontaminasyon an, tès 
apwofondi nou yo pa montre okenn nivo konpozan petwòl ki detektab nan sistèm dlo 
New Palts la e ke dlo a san danje pou bwè", Gouvènè Cuomo te deklare. "Mwen 
felisite Komisè Sante Eta a Doktè Howard Zucker, Komisè DEC a, Basil Seggos ak 
anpil anplwaye eta a ki te reponn apèl la epi ki te travay san relach pou ede restore 
sistèm dlo sa. Byenke nou satisfè ak rezilta a, n ap kontinye vijilan epi prè pou 
konfwonte nenpòt ak tout menas kont sante piblik nou an."  
  
Yo te emèt yon avi "pa bwè" nan dat lendi 10 fevriye ki soti nan Depatman Sante Eta 
New York ak Depatman Sante Konte Ulster apre rapò sou yon odè yo te detekte nan 
dlo potab vilaj la. Yo te detèmine devèsman an se rezilta yon tiyo ki kondui gaz anba tè 
pou sistèm chofaj izin trètman dlo vilaj la ki kontamine. Ekspè entèvansyon nan ka 
devèsman Depatman Pwoteksyon Anviwònman (Department of Environmental 
Conservation, DEC) yo ap sipèvize netwayaj devèsman ki te kontamine Rezèvwa #4 la. 
Vilaj la ap evite itilize rezèvwa a pandan netwayaj la.  
  
Gen rensaj sistèm nan ki te fèt pandan tout jounen mèkredi a pou deplase dlo potab la 
atravè sistèm distribisyon an e lòt echantiyon yo te kolekte nan jedi yo pa t montre 
okenn nivo konpozan petwolye ki detektab, ki otorize yo retire san danje avi "pa bwè" a.  
  
Avèk retrè avi a, yo avize pwopriyetè kay yo pou rense tiyo plonbri yo pou retire tout 
ansyen dlo ki te ka pèsiste nan tiyo kay yo oubyen bizinis yo. Tanpri gade isit la pou wè 
etap pou rensaj yo.  
  

https://www.health.ny.gov/press/releases/2020/docs/flushing_factsheet.pdf#_blank


Anons jodi a swiv mizajou kontini Gouvènè a pandan tout semèn nan ki anonse 
idantifikasyon sous kontaminasyon an, rezilta tès anvan yo, ak deplwaman apeprè 
50,000 galon dlo fre eta a pou sipòte rezidan ak etidyan nan New Paltz yo.  
  
Plizyè ajans eta a te patisipe nan efò ijans sa yo pami yo Divizyon Sekirite Teritwa ak 
Sèvis Ijans eta a (Division of Homeland Security and Emergency Services), DEC, DOH 
ak Polis Eta New York la kote yo tout te travay sere ak ajans gouvènman lokal yo ki 
genyen ladan yo Biwo Chèf Egzekitif Konte Ulster, Biwo Jesyon Ijans Konte Ulster, 
DOH Konte Ulster, Vilaj New Paltz, DPW Vilaj New Paltz, Vil New Paltz, Depatman 
Ponpye New Paltz, Ekip Sovtaj New Paltz, ak Depatman Lapolis New Paltz.  
  
Chèf Egzekitif Konte Ulster a, Pat Ryan te deklare, "Rezilta sa yo se bon nouvèl pou 
rezidan New Paltz yo, ki ka konfyan kounye a ke apwovizyònman dlo yo a san danje. 
Mwen ta renmen remèsye chak moun pou pasyans yo, epi rekonèt efò enkwayab ekip 
la - soti nan lidèchip Gouvènè Cuomo ak Majistra Rogers rive nan travay sou teren 
enjenyè devwe nou yo, sekouris, ak ekspè sante piblik yo - paske yo abòde pwoblèm sa 
rapidman".  
  
Majistra Vilaj New Paltz la, Tim Rogers te deklare, "Gouvènè Andrew Cuomo te voye 
yon ekip enkwayab pou nou pou asire alafwa ke kominote nou an genyen dlo ki san 
danje pandan avi 'pa bwè' a epi tou pou ede nou idantifye sous pwoblèm nou an. Ofisye 
lokal ak anplwaye nou yo te travay ak gan nan men yo ak tout ofisyèl ak anplwaye Eta 
New York ak Konte Ulster yo. Li te enb pou wè ekip sa mobilize epi rezoud pwoblèm 
nan. Mwen tèlman gen apresyasyon pou kominote nou an paske yo te pasyan epi 
solidè pandan tout semèn difisil sa".  
 
Pandan lòd "Pa Bwè" a te anplas, Gouvènè Cuomo te òdone mizanplas pwen 
distribisyon dlo pou piblik jeneral la. Apwovizyònman dlo sa yo te genyen ladan yo tank 
dlo 6,700 galon sou plas avèk twa bif dlo 500 galon, 25 palèt dlo nan boutèy ak de tou 
ekleraj pou itilize sou tank dlo yo.  
  
Anplis, yo te kenbe tout sèvis ki nesesè pou etidyan ki rete nan kanpis SUNY New Paltz 
yo pandan Eta a te founi de tank 6,700 galon dlo, yon bif dlo 500 galon ak 36 palèt dlo.  
  
E sou direksyon Gouvènè Cuomo, Eta a te bay tou omwen de jou dlo nan Distri Lekòl 
Santral New Paltz la pou pèmèt yo rete ouvè san pwoblèm 
operasyonèl. Apwovizyònman dlo a te enkli senk palèt pou Lekòl Segondè, twa palèt 
pou Lekòl Preparatwa ak twa palèt pou Lekòl Elemantè Duzine.  

